Na osnovu člana 35., a u vezi sa članom 56. alineja 4. i članom 64. Statuta Komore magistara farmacije Tuzlanskog kantona broj: 01-794/16 od 03.11.2016. godine, Upravni odbor Komore magistara farmacije Tuzlanskog kantona, na svojoj VIII sjednici održanoj 23.11.2018.godine, donosi:
POSLOVNIK O RADU NADZORNOG ODBORA

KOMORE MAGISTARA FARMACIJE TUZANSKOG KANTONA

I. OPĆE ODREDBE

Član 1.

Ovim Poslovnikom o radu Nadzornog odbora Komore magistara farmacije Tuzlanskog kantona (u nastavku teksta: Poslovnik) ureduje se: način i djelokrug rada, prava i dužnosti članova, način sazivanja, način raspravljanja, odlučivanja i glasanja na sjednicama te ostala pitanja koja se odnose na način rada Nadzornog odbora Komore
Član 2.

Nadzorni odbor ima tri člana koji se biraju na Skupštini. 

Nadzorni odbor se konstituira na svojoj prvoj sjednici nakon izborne Skupštine. 

Nadzorni odbor je konstituiran na dan održavanja prve sjednice, ako sjednici prisustvuju svi članovi izabrani na izbornoj Skupštini. 

Na konstituirajućoj sjednici članovi Nadzornog odbora između sebe biraju predsjednika.

Član 3.

Mandat članova Nadzornog odbora traje četiri godine. 

Član 4.

Danom imenovanja članova Nadzornog odbora prestaje mandat članova Nadzornog odbora prethodnog saziva

Član 5.

Članu Nadzornog odbora prestaje mandat u slučajevima utvrđenima općim aktima Komore.

II. DJELOKRUG RADA NADZORNOG ODBORA
Član 6.

Nadzorni odbor Komore razmatra i nadzire:

-materijalno financijsko poslovanje i  imovinsko stanje Komore i njenih fondova;
-transakcije prihoda i izdataka budžeta Komore; 
- nadzire provođenje Zakona, Statuta i drugih općih akata Komore, te ostvarivanje prava i
ispunjavanje obveza članova Komore,
 -podnosi Skupštini godišnji izvještaj o svom radu;
-obavlja i druge poslove koje mu povjeri Skupština Komore.

III. PRAVA I DUŽNOSTI ČLANOVA

Član 7.

Nadzorni odbor ima pravo zatražiti uvid u dokumentaciju i sve podatke o radu i poslovanju Komore

Član 8.

Članovi Nadzornog odbora Komore mogu sudjelovati u radu sjednica Upravnog odbora Komore, ali bez prava odlučivanja.

Član 9.

Nadzorni odbor može zatražiti sazivanje sjednica Upravnog odbora Komore i Skupštine Komore ako utvrdi nepravilnosti u finansijskom ili drugom poslovanju Komore, nemarnosti u izvršavanju poslova ili povrede Statuta Komore i drugih općih akata Komore.

Član 10.

Članovi Nadzornog odbora Komore ne mogu biti suci suda časti Komore

Član 11.

Član ima prava i dužnosti:

1. Sudjelovati u radu i odlučivanju Nadzornog odbora.

2. Podnositi prijedloge i postavljati pitanja.

3. Sudjelovati u izradi radnih materijala Nadzornog odbora.

Član 12.

Članu se dostavljaju Statut Komore, a drugi opći akti Komore na njegovo traženje.

Članu se dostavljaju izvještaji, analize i drugi materijali o kojima će se raspravljati na sjednicama Nadzornog odbora.

Član 13.

Član je dužan čuvati kao službenu tajnu podatke koje sazna u obavljanju svoje dužnosti i za to je odgovoran. Materijali sa sjednice smatraju se internim materijalima i ne mogu se širiti u javnost.

Odredbe ovoga člana na odgovarajući način se odnose i na druge osobe koje prisustvuju sjednici Nadzornog odbora.

Nadzorni odbor Komore za svoj rad odgovara Skupštini Komore
IV. SJEDNICA NADZORNOG ODBORA 
Sazivanje sjednica 
Član 14.

Predsjednik Nadzornog odbora: 

- saziva i predsjedava sjednicama Nadzornog odbora, 

- predlaže dnevni red sjednice Nadzornog odbora, 

- predlaže zaključke nakon provedene rasprave na sjednici Nadzornog odbora, 

- potpisuje zapisnik i odluke koje donosi Nadzorni odbor. 

Član 15.

Sjednice Nadzornog odbora u pravilu saziva i njima predsjedava predsjednik Nadzornog odbora, a u njegovoj odsutnosti jedan od članova.
Iznimno, sjednicu Nadzornog odbora može sazvati i predsjednik Komore ukoliko se za to ukaže potreba.
Član 16.
Sjednice Nadzornog odbora održavaju se najmanje jednom godišnje. 

Nadzorni odbor Komore dužan je svoje sjednice održati najmanje 15 dana prije zakazane sjednice Skupštine na kojoj se donosi plan prihoda i rashoda Komore, odnosno godišnji izvještaje o izvršenju plana prihoda i rashoda Komore.
Predsjedniku i članovima Nadzornog odbora dostavlja se pisani poziv s prijedlogom dnevnog reda, zapisnikom s prethodne sjednice i radnim materijalima o kojima će se voditi rasprava u pravilu najkasnije sedam dana prije održavanja sjednice. 

Poziv i zapisnik s prethodne sjednice dostavljaju se predsjedniku i članovima Nadzornog odbora te pozvanim sudionicima poštom ili putem elektronske pošte.

Član 17.

Sjednica Nadzornog odbora može se, na osnovu jasno obrazloženih razloga, sazvati i po hitnom postupku. 

U navedenom slučaju, ukoliko većina članova Nadzornog odbora nije u mogućnosti fizički prisustvovati sjednici, ista se može održati telefonskim putem ili putem internetske veze.

Sudjelovanje na sjednicama 

Član 18.

Predsjednik i članovi imaju obvezu prisustvovati sjednici Nadzornog odbora. 

Članovi Nadzornog odbora koji nisu u mogućnosti prisustvovati sjednici, dužni su o tome prethodno izvijestiti predsjednika Nadzornog odbora i stručnu službu Komore.
Ako član Nadzornog odbora izostane sa sjednice dva puta uzastopno predsjednik Nadzornog odbora može predložiti Skupštini njegovo razrješenje, te imenovanje novog člana.

Član 19.

U radu sjednice mogu uz članove, na osnovu poziva predsjednika Nadzornog odbora, sudjelovati i druge osobe bitne za raspravu pojedinih tačaka dnevnog reda. 

Član 20.

Prisustvo članova mora se utvrditi na početku sjednice. 

Za odlučivanje na sjednici Nadzornog odbora, potrebno je prisutstvo svih članova Nadzornog odbora. 

Ako nije prisutan potreban broj članova za odlučivanje, predsjednik Nadzornog odbora određuje novi termin održavanja sjednice Nadzornog odbora, o čemu se pismeno obavještavaju odsutni članovi.

Način raspravljanja 
Član 21.

Prijedlog dnevnog reda sjednice Nadzornog odbora predlaže Predsjednik Nadzornog odbora. 

Članovi Nadzornog odbora glasanjem prihvaćaju prijedlog dnevnog reda. 

Članovi Nadzornog odbora koji sudjeluju na sjednici imaju pravo predložiti tačke koje čine dopunu dnevnog reda. 

Predsjednik predlaže Nadzornom odboru dopunu dnevnog reda, a članovi Nadzornog odbora odlučuju o prijedlogu glasanjem. 

Prijedlog se smatra prihvaćenim ako je za njega glasala većina od ukupnog broja članova Nadzornog odbora.
Nakon donošenja odluka o prijedlozima izmjena i dopuna dnevnog reda, predsjednik Nadzornog odbora daje na usvajanje dnevni red u cjelini.

Član 22.

Nakon usvajanja dnevnog reda raspravlja se i glasa o usvajanju zapisnika o radu s prethodne sjednice Nadzornog odbora. 

Član ima pravo iznijeti primjedbe na zapisnik s prethodne sjednice. 

Ako Nadzorni odbor prihvati primjedbe, u zapisnik s tekuće sjednice unijet će se napomena o usvojenim izmjenama zapisnika s prethodne sjednice. 

Usvojeni zapisnik potpisuje predsjednik Nadzornog odbora i zapisničar. 

Član 23.

Nakon usvajanja zapisnika prelazi se na raspravljanje po tačkama usvojenog dnevnog reda, redoslijedom utvrđenim u dnevnom redu.
U toku sjednice Nadzornog odbora predsjednik može predložiti da se izmijeni redoslijed razmatranja pojedinih pitanja. Članovi Nadzornog odbora o prijedlogu odlučuju glasanjem. 

Član 24.

Redoslijed izlaganja određuje predsjednik Nadzornog odbora. 

Predsjednik Nadzornog odbora brine da govornik ne bude ometan ili spriječen u svom izlaganju.

Način odlučivanja i glasanja 
Član 25.

Odluke se donose većinom glasova svih članova.

Iznimno, odluke se mogu donositi pisanim glasanjem, putem elektronske pošte ili drugim pisanim oblikom.

Na sjednici se o svakoj temi iz utvrđenog dnevnog reda najprije raspravlja, a zatim ako je potrebno odlučuje. 

Nakon provedene rasprave predsjednik Nadzornog odbora predlaže tekst zaključka o kojem se glasa. 

Nadzorni odbor odluke donosi većinom glasova od ukupnog broja članova Nadzornog odbora. 

Izglasani tekst zaključka unosi se u zapisnik. 

Glasanje na sjednici je javno, osim ako većina članova ne odluči da se o pojedinom pitanju glasa tajno.
Nadzorni odbor može predsjedniku Komore i Upravnom odboru davati prijedloge temeljem svojih zaključaka.

V. ZAPISNIK 
Član 26.

O radu na sjednici Nadzornog odbora vodi se zapisnik. 

Zapisnik obavezno sadrži: vrijeme i mjesto održavanja sjednice, redni broj sjednice računajući od početka mandatnog perioda Nadzornog odbora, dnevni red sjednice, ime predsjednika, imena prisutnih članova Nadzornog odbora, imena odsutnih članova Nadzornog odbora (s naznakom onih koji su opravdali svoj izostanak), imena ostalih sudionika na sjednici, kratak tok sjednice s nazivom pitanja o kojima se raspravljalo i odlučivalo, imena govornika sa sažetim prikazom njihovog izlaganja te odluku u vidu zaključka o tim pitanjima.

Član 27.

Na kraju zapisnika stavlja se pečat Komore, kao znak vjerodostojnosti potpisa.

Ako se zapisnik sastoji od više listova, numeriše se svaka stranica, a Predsjednik i zapisničar stvaljaju, na svaku stranicu zapisnika, svoj skraćeni potpis (paraf).

Član 28.
Zapisnik sa sjednice mora biti sastavljen, potpisan i ovjeren najkasnije u roku od pet (5) radnih dana po okončanju sjednice.

Zapisnik je dostupan svim članovima Nadzornog odbora.

Zapisnici sa sjednica Nadzornog odbora sa svim prilozima po redu održanih sjednica u jednom mandatnom periodu se čuvaju u dosijeu zapisnika.

Dosije zapisnika sa svih sjednica Nadzornog odbora čuvaju se na sigurnom mjestu, pod ključem, u Stručnoj službi Komore.

VI. ČUVANJE TAJNOSTI PODATAKA – POSLOVNA TAJNA 
Član 29.

Član Nadzornog odbora dužan je čuvati kao poslovnu tajnu povjerljive podatke i činjenice za koje sazna obavljajući svoje dužnosti u Nadzornom odboru. 
Predsjednik i član Nadzornog odbora dužni su na konstituirajućoj sjednici Nadzornog odbora potpisati izjavu o čuvanju tajnosti podataka iz stava (1) ovog člana. 

Odredbe ovoga člana na odgovarajući način se odnose i na druge osobe koje prisustvuju sjednici Nadzornog odbora.
VII JAVNOST RADA 
Član 30
Sjednice Nadzornog odbora zatvorene su za javnost. 

Nadzorni odbor podnosi izvještaj o svom radu svake godine na Skupštini Komore.
VIII STRUČNI, ADMINISTRATIVNI I TEHNIČKI POSLOVI 
Član 30.

Stručne, administrativne i tehničke poslove za potrebe Nadzornog odbora obavlja Stručna služba Komore. 

IX. AKTI NADZORNOG ODBORA

Član 31.

Nadzorni odbor donosi odluke, zaključke, preporuke.

Nakon donošenja akata iz stava (1) ovog člana isti se dostavljaju na izvršenje predsjedniku Komore, Stručnoj službi i zaduženim nositeljima.

Član 32.

Odluka Nadzornog odbora donosi se kao akt kojim se uređuju pojedina pitanja iz ovlasti Nadzornog odbora ili određuju mjere, daje suglasnost ili potvrđuju akti drugih tijela ili pravnih osoba.


Zaključkom se utvrđuju stajališta Nadzornog odbora u pitanjima provedbe dogovorenog te se određuju zadaće i rokovi realizacije, zauzimaju stajališta, izražavaju mišljenja i podnose prijedlozi.
Preporukom se upućuje na podnesene predstavke i pritužbe o nepravilnostima u radu Komore, 

s prijedlogom za njihovo razrješenje.

Član 33.

Akte koje donosi Nadzorni odbor potpisuje predsjednik Nadzornog odbora i na njih se stavlja pečat Komore.

Izvornici akata čuvaju se u evidenciji Komore koja se čuva u Stručnoj službi Komore.


X. PRELAZNE I ZAVRŠNE ODREDBE 
Član 34.

Izmjene i dopune ovog Poslovnika donosi Nadzorni odbor na svojoj sjednici.
Član 35.

Ovaj Poslovnik stupa na snagu danom pribavljanja saglasnosti od strane Skupštine Komore, a do dat će se primjenjivati Poslovnik o radu Nadzornog odbora Komore magistara farmacije Tuzlanskog kantona broj: 01-129/14 koji je donijela Skupština na II redovnoj sjednici, održanoj 03.04.2014. godine.
Član 36.

Stupanjem na snagu ovog Poslovnika prestaje vrijediti Poslovnik o radu Nadzornog odbora Komore magistara farmacije Tuzlanskog kantona broj: 01-129/14 koji je donijela Skupština na II redovnoj sjednici, održanoj 03.04.2014. godine.
Broj: 01-860/18
Tuzla, 23.11.2018. godine

PREDSJEDNICA


UPRAVNOG ODBORA 


      Dženita Mišić, mr.ph.


           Aida Smajić, mr.ph.














